
 
 IES ARCEBISPO XELMÍREZ I

 
V CERTAME DE BANDA DESEÑADA 

AX 1 

 

  

O pasado xoves, 15 de xuño de 2017 na Aula 214 do IES Arcebispo Xelmírez I de 

Santiago de Compostela decidiuse o fallo da da 5ª edición do Certame de Banda 

Deseñada AX1, cuxo xurado estaba constituído polas persoas que a seguir se citan: 

 D. Paulo Porta Martínez, profesor de debuxo do IES A. Xelmírez I, 

 Dn. Carlos Negro autor, entre outras, de obras como As Laranxas de Alí Babá 

(1998), Far-West (2001), Héleris (2003), Cultivos transxénicos (2008), Makinaria (2009), 

Penúltimas tendencias (que lle valeu o Premio da Asociación de Escritores en Lingua 

Galega á mellor obra de literatura infantil e xuvenil en 2014) ou Masculino singular (2016) 

e que, a través de obradoiros e recitais por todo o país,  procura acercar o público xuvenil 

á poesía. 

 Dna. Begoña García-Alén, que comezou no mundo da banda deseñada a través 

dos fanzines Fire Cream e Lujo Infinito, i é coñecida polos críticos do xénero como a 

misteriosa autora de Perlas del Infierno, ou La Cueva, publicadas en Fosfatina, un editor 

independente vigués, El Espectador, en TikTokCómics, e de Nuevas Estructuras, que 

publicou Apa Apa Cómics, editorial independente sita en Barcelona, cuxa razón de ser é 

promocionar novos artistas emerxentes. Na actualidadde comparte o proxecto editorial 

Noite Líquida con Andrés Magán. 

 Dn. Armando Requeixo Cuba, ensaísta e tradutor, membro da Asociación de 

Escritoras e Escritores en Lingua Galega, a Asociación Española de Críticos Literarios e o 

Centro PEN Galicia, en representación da Secretaría Xeral de Política lingüística. 

 

Exerce de secretaria Dna. Sagrario Torrado, profesora do centro e coordinadora do EDL, 

con voz e sen voto. 

 

 Tralas pertinentes deliberacións, o xurado decide o seguinte: 

 Categoría de 12 a 16 anos: 

1. Premiar en segundo lugar a obra Café con Xeo. O xurado fundamenta este 2º 

premio, dotado con 200 €, na súa orixinalidade tanto gráfica como argumental. A estes 

criterios de selección sumáronlle os membros do xurado a corrección lingüística e 



narrativa e a intelixencia na dosificación da intriga, así como naturalmente a calidade 

visual do traballo. Café con Xeo tamén cumple coa máxima autoimposta do xurado deste 

ano: que resulte doadamente lexíbel, e que a historia e as ferramentas que se usan para 

contala coadxuven na resolución final. 

Aberta a plica, o nome da gañadora é Sofía Gil Madriñán, do IES Ramón Aller Ulloa de 

Lalín. 

2. Conceder o primeiro premio, dotado con 500 €, a Hood. O xurado xustifica a súa 

decisión baseándose na calidade narrativa e a capacidade de dotar o relato dunha 

estrutura espacial e conceptual. Dentro desta categoría, Tuck maniféstase como o traballo 

máis desenvolto, tanto na composición como na cor e o viñetado, que ademais presenta 

unha lectura sinxela. Considera este xurado que é un punto clave de todo cómic que o 

debuxante empregue con habelencia os recursos dos que fai uso, e que os poña con 

intelixencia a disposición da historia que se pretende transmitir. No caso de Tuck, este 

punto acádase con sobrada madureza, de xeito que o resultado xeral do traballo resulta 

sobresaínte.   

Aberta a plica, o nome do gañador é Ismael López Arias, alumno do IES Universidade 

Laboral de Ourense. 

 

Os membros do xurado amósanse unánimes á hora de loar a cantidade de obras de gran 

calidade presentadas a esta V edición do concurso na categoría que acabamos que 

premiar, e lamentaron moito non poder galardoar tamén obras como A Maxia en Galicia e 

Raíces  ou Invasión, dunha calidade tamén certamente extraordinaria. 

 

 Categoría de 16 anos en diante: 

1. Conceder o segundo premio, dotado con 200 €, a Odón, un traballo que presenta 

unha arquitectura do relato ben deseñada e un argumento orixinal.  O autor ou autora 

emprega moi ben os recursos dixitais elixidos para a obra, o que facilita a lectura da 

mesma, e propón unha resolución da trama impecábel, clásica e vistosa. 

Aberta a plica, o nome do gañador é  Sergio Ocampo González, do IES Pedra da Auga 

de Ponteareas. 

2. Outorgar o primeiro premio desta categoría, dotado con 500 €, a Extina, un traballo 

brillante a pesar, ou por, a súa sinxeleza. Trátase dunha historieta completamente manual, 

de lectura doada e que presenta un relato coherente, ben contado e de elegante 

resolución. Foi unánime a decisión do xurado de premiar esta obra pola súa reivindicación 

da arte como algo máis alá da perfección técnica. 



Aberta a plica, o nome da gañadora é Mariña Rey Noya do IES A Xunqueira I de 

Pontevedra. 

 

Tamén nesta categoría se advirte un incremento notable na calidade das obras con 

respecto de edicións pasadas, e o xurado, aínda reafirmándose nas súas decisións, 

considerou tamén dignas de mención obras como Tinta ou Derradeira carta aos meus 

coñecidos. 

 

Asinan esta acta de resolución da V edición do Certame de Banda Deseñada AX1 

 

Paulo Porta Martínez 
 
 
 
 

Carlos Negro 

Armando Requeixo Cuba 
 
 
 
 

Begoña García-Alén 

Sagrario Torrado Blanco 
 
 
 
 

 

En Santiago de Compostela, a 15 de xuño de 2017. 


